
Stílað Johan Dahl, formanni

Sum kunnugt samtykti Løgtingið hin 28. september 2007, í løgtingsmáli 29/2007, við atkvøðutølunum 26-1-0, at góðkenna, at landsstýrið mælir donsku stjórnini til at taka fyrivarnið av, um at Kyoto ískoytissáttmálin frá 11. desember 1997 til ST rammusáttmálan um veðurlagsbroytingar fyribils ikki verður útintur í Føroyum.  

Samsvarandi tingsamtyktini sendi løgmaður 1. oktober 2007, um Ríkisumboðið, dønum fráboðan um tingsamtyktina.

Eftir hesa fráboðan, nevniliga hin 5. oktober 2007, hevur danski umhvørvismálaráðharrin, Connie Hedegaard, sent løgmanni skriv, har hon boðar frá, at “før den danske regering kan bede FN om at ophæve det territoriale forbehold for Færøerne, må Færøerne derfor indenfor de frister, FN har fastsat, tilkendegive at ville påtage sig en reduktionsforpligtigelse på 8 % i 2008-2012 i forhold til 1990 samt påtage sig ansvaret for at indfri denne forpligtigelse. En sådan tilkendegivelse foreligger endnu ikke.”

Til tess at sleppa undan misskiljingum millum Løgtingið og landsstýrið í hesum fyri samfelagið sera týdningarmikla máli fari eg at ráðføra meg við uttanlandsnevndina samsvarandi § 54 í stýrisskipanarlógini, áðrenn víðari verður farið við málinum.

